ayitaw piwapiskosihk

niki-withtamawaw péyak napéew
é-sapostahosohk mispitonihk ahpo maskikanihk
mékwac é-astaskwahpitisohk okimawahtikohk.
kotakak sthcipitamwak piminahkwana,
é-sapostahosocik wawikaniwahk, e-otapatahkik
paskwaw-mostosostikwanikana

wasakam nipakweésimowikamikohk.
niki-wapahkanan, é-potatamahk pipikwana
ta-kiskeyihtamohayahkik

kahkiyaw niyanan é-wicikapawistawayahkik.

atohow ana napéw.
pimihkwépayiw.

wiyawaw ki-kiskinwahamakosiwak
ta-ocihkwanapistawacik napewa
ka-kikiskamiyit okaminakasis-okimawastotin
é-pikwastahomiht ocihcilyihk ekwa ositiyihk,
é-sakahomiht pastéwahtikohk. mihko
pahkikawin wiyawiyihk ohci.

kahkiyaw wiyawaw pahpisiméwak.

akamaskihk

niki-wapahtéen okakwatakihiwéwikamikowawa,
niki-péhtéen tanisi e-nah-nipahacik

ka-maci-ayiwiyit.

awasisak ka-péhkihtamohihcik kotawanapiskohkana,
é-kipwatamapasokocik

oweéyocihowa.

niki-wapamawak manitowak é-pimohtécik kihci-kisikohk.
niki-péhtawawak e-pahpicik, e-pikiskwecik

matotisanihk, sakahk ékwa mina ka-pimweéweéstahk.
niki-miyamawak e-pé-kiyokecik.
niki-kiskinwahamakawinan,

pamwayeés ka-poni-nokwahki anihi isthcikewina,

anima pikiskwéwin e-ki-asonamatohk

misiwe osthcikéwinihk. ninisitohténan tanisi



tapwe e-ah-ispayik tapwewakéeyihtamowin.

acahkosihk kitohcinaw

kiyanaw oma é-mamahtawisihikawiyahk,
tahto kiyanaw pah-pahki mawaci-kihci-kisik.
naspici-waskawiwin.

naspic-ayiwiwin.

